
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

92. வரைவு இன் மகளிர்

(வரைமுறை இல்லாத விலைமாதர்) அன்பின் விழையார், பொருள் விழையும் ஆய்தொடியார் இன் சொல் இழுக்குத் தரும். 911 அன்புக்காக விரும்பாமல் பணத்துக்காக ஆசைப்படும் அழகான விலைமகள் பேசுவது இனிமையாக இருந்தாலும், அதனால் ஒருவனுக்குத் துன்பத்தையே தரும். பயன் துக்கிப் பண்பு உரைக்கும் பண்பு இல் மகளிர் நயன் துக்கி, தள்ளா விடல் ! - 912 வாங்கும் பணத்தை எண்ணிப் பார்த்து அதற்கு ஏற்றபடி, இனிமையாகப் பேசுகின்ற கெட்ட குணம் உள்ள விலை மாதரின் நடத்தையை அறிந்து, அவளுடைய உறவை விட்டு விடவேண்டும்.

பொருட்பெண்டிர் பொய்ம்மைமுயக்கம்-இருட்டு அறையில் ஏதில் பினம் தழிஇயற்று. 913 பணத்துக்காக ஆசைப்பட்டு, தன் உடலைத் தழுவுவதற்குத் தருகின்ற விலைமாதரின் பொய்யான அணைப்புக்கு ஆசைப்படுவது, இருட்டு அறையில் செத்த பிணத்தைப் போன்றது. பொருட்பொருளார் புன் நலம் தோயார்-அருட் பொருள் ஆயும் அறிவினவர். 914 பணத்தையே குறியாகக் கொண்ட விலைமாதரின் அற்ப சுகத்தை, அருள் என்னும் புனிதத்தை ஆராயும் அறிவுடையோர் தீண்ட மாட்டார். பொது நலத்தார் புன் நலம் தோயார் - மதி நலத்தின் மாண்ட அறிவினவர். 915 பணம் தருகின்ற பலருக்கும் பொதுவாக இன்பத்தைப் பகிர்ந்து அளிக்கும் விலைமாதரின் அற்ப சுகத்தை, நல்லறிவில் சிறந்த அறிவு உடையார் விரும்ப மாட்டார்.

